Aralar-Nafarroa Bai parlamentu-taldeko foru parlamentari Asun Fernández de Garaialde y Lazkano andreak idatziz erantzuteko galdera egin du gizarteratze-errenta kontrolatzeko eta iruzurraren aurka borrokatzeko Nafarroako Gobernuak hartuko dituen neurriei buruz, horien bidez bermatze aldera baliabide publikoak egiaz behar dituzten pertsonengana eta familia-unitateengana heltzen direla (8-14/PES-117). Hau erantzun dio Gizarte Politiketako kontseilariak:
• Departamentuak zer neurri zehatz hartuko ditu helburu hori betetzeko eta baliabideak haien beharrean dauden pertsona guztiengana heltzeko?
Neurri zehatzak Nafarroako Gobernuak gizarteratze-errenta kontrolatzeko eta iruzurraren aurka borrokatzeko planean jasotakoak dira. Plan hori jada Nafarroako Parlamentuko Gizarte Gaietako Batzordean aurkeztu zen. 

• Nafarroan zenbat pertsona edo familia-unitate daude Gizarteratze-errenta arautzen duen Legearen azken aldaketa onetsi ostean gizarteratze-errenta lortu ezin dutenak? Zenbat diru kalkulatzen da kostatuko lukeela pertsona edo familia unitate horiek gizarteratze-errenta jasotzeak?
Funtsean, kanpo geratzen dira egoera irregularrean dauden eta erroldan bi urteko antzinatasuna duten pertsonak, honakoak kenduta: legearen erreforman jasotako kasuak eta 30 hilabetera iritsi diren unitateak, horietan salbuespen-arrazoirik ez badago.
Ezin dugu zehatz ezagutu zenbat familia dauden errenta eskuratzerik ez dutenak, eta ezin da gutxi gorabeherako zenbatespenik egin, zeren eta zenbait datu bai baitaude, egoera irregularra bezalakoak, ofizialki jakiterik ez daudenak.
• Adingabeak derrigorrezko irakaskuntzan eskolatuta ez dauzkaten familia unitateei gizarteratze-errenta kenduko al zaie? Nola eginen da hori? Zer plan edo koordinazio dago gizarte zerbitzuen, ikastetxeen eta ukitutako entitateen artean?
• Zer plan dauka, aztertzeko zergatik dauden eskolatu gabeko adingabeak? Zer neurri hartuko ditu halakorik gerta ez dadin eta adingabe horiek eskolatu daitezen?
• Zenbat adingaberi buruz ari gara?
Puntu horiek guztiak Absentismo kasuetan jarduteko Protokoloan zehazten dira. Protokolo hori Nafarroako Gobernuko Hezkuntza Departamentuko Absentismoaren eta Eskola-uztearen aurkako Batzordeak landu du.
Horren helburu zehatzen artean dago erakundeen arteko lankidetza- eta koordinazio-prozedurak ezartzea eskolako absentismoaren eta eskola-uztearen kasu goiztiarrei aurrea hartzeko, haiek antzemateko edo haietan esku hartzeko jarduketetan.
Prebentzioan oinarrituta dago, absentismorako antidoto onena delakoan, eta premisa gisa hartuta zentrora joatea beharrezko baldintza bat dela baina ez nahikoa. Gizarteratzeak, izan ere, hiru zutabe dauzka berme gisa: bertaratzea, parte-hartzea eta ikastea. 

Familiari laguntzeko jarduketak eta familia onuradunaren lankidetza ere jasotzen ditu.
Protokolo honen kontzepzioak, lanketak eta funtzionamenduak honako printzipio hauek ditu arau gisa: erantzukizun partekatua, sarean lan egitea, elkarren osagarritasuna eta berehalakotasuna, betiere esku-hartze kontingentearekin, erabakitzeko epeak laburtuz eta lana halako moduz eginez non konponbideak garaiz helduko diren.
Protokolo horretan koordinazioa eta prozedura ageri dira. Azkenik, gizarteratze-errenta kenduko da, pizgarri moduan eta bilatu nahi den helburua lortzeko bide gisa, baldin eta ez-betetze sistematiko bat izan eta eskolaratzea lortzen ez bada. Izan ere helburu hori da Nafarroan nahitaezko eskolaratzearen adinean dauden adingabe guztiak egiazki eskolaratzea.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

